
   
  

 

 

 

 

 
 

Árvalus 24.1.2024 
 

Stáhtaráđi ásahus  
boazodoalu ja luondduealáhusaid ráhkadusdoarjagiin addojuvvon stáhtaráđi ásahusa 

rievdadeamis  

Stáhtaráđi mearrádusa mielde  
lasihuvvo boazodoalu ja luondduealáhusaid ráhkadusdoarjagiin addojuvvon stáhtaráđi 

ásahussii (276/2017) ođđa 43 a § čuovvovaččat: 
 

43 a § 

Geahpádus doarjjadohkketmeahttun goluid dihte  

Máksinmearrádusa válmmastallamis eiseváldi galgá gávnnahit doarjjaoažžu máksima várás 
ohccojuvvon doarjaga meari sihke váfistit doarjjaožžui máksinohcamušastis ilmmuhuvvon 
manuid doarjjagelbbolašvuođa geahčadeami maŋŋel máksinvuloš doarjaga meari. Juos 
máksima várás ohccojuvvon doarjaga mearri lea badjel 10 proseantta stuorit go 
doarjjagelbbolašvuođa geahčadeami maŋŋel váfistuvvon mearri, máksinvuloš doarjja galgá 
geahpiduvvot. Geahpádus ferte leat lihkka stuoris go gažaldatvuloš guovtti meari erohus, muhto 
ii goitge máhcahuvvon doarjaga stuorit.  

Ovddabealde 1 momeanttas dárkkuhuvvon geahpádus sáhttá dahkkojuvvot govttolažžan, juos 
geahpádusa máksin dievasmearálažžan livččii diliid vuhtii válddedettiin ollisvuohta 
geahčadettiin meariheapme.   

Dát ásahus boahtá vuoibmái          mánu    beaivvi 20  . 

